
1. Жалпы ереже


1. «Алматы қаласындағы Қытай Сауда-өнеркәсіп Банкі» АҚ-тың Электрондық банктік қызметтерді көрсету қағидалары (бұдан әрі – Қағидалар) «Банктердің және банк операцияларының жекелеген түрлерін жүзеге асыратын ұйымдардың, электрондық банк қызметтерін көрсету қағидаларын бекіту туралы» Қазақстан Республикасы Ұлттық Банкі Басқармасының 2016 жылғы 31 тамыздағы №212 қаулысына және «Алматы қаласындағы Қытай Сауда-өнеркәсіп Банкі» АҚ-тың (бұдан әрі - Банк) ішкі құжаттарына сәйкес әзірленді.
2. Осы Қағидалар жария құжат болып табылады және Банктің клиенттері болып табылатын жеке және заңды тұлғаларға арналған.
3. Қағидалардың әрекеті Интернет желісінде тауарлар мен көрсетілетін қызметтерді сататын адамдардың пайдасына төлем карталары пайдаланылатын төлемдерді қабылдауға байланысты қызметтерге (интернет-эквайринг) қолданылмайды
4. Осы Қағидалар Банктің электрондық банктік қызметтерді ұсынуы, электрондық банктік қызметтерді ұсынуды тоқтата тұру және тоқтату, сондай-ақ қауіпсіздік рәсімдері, санкцияланбаған кіруге қарсы шаралар, электрондық банктік қызметтерді ұсыну кезінде электрондық құжаттарды сақтау тәртібі мен талаптарын сипаттайды.
5. Банктің Е-банкинг және банк карталары жөніндегі департаменті осы Қағидалардың бизнес-иесі болып табылады.
6. Қағидаларда қолданылатын терминдер мен анықтамалар:
1) Аутентификаттау – Қауіпсіздік рәсімдері талаптарына сәйкес электрондық құжаттың жасалуының түпнұсқалығын және дұрыстығын растау;
2) Интернет-банкинг – Банктің www.icbcalmaty.kz. web-порталы арқылы интернет желісімен Интернет-банкинг сервисін пайдалана отырып, банктік қызмет көрсету шартына сәйкес Электрондық банктік қызметтерді ұсынуға мүмкіндік беретін бағдарламалық кешен (бағдарламалық жасақтаманы қоса алғанда).
3) Қауіпсіздік коды – Токенмен жасалатын және клиентке Электрондық банктік қызметтерге қол жеткізуді ұсыну кезінде пайдалануға арналған электрондық цифрлық таңбалардың бірегей реттілігі;
4) Клиент – Банкте қызмет көрсетілетін жеке/заңды тұлға;
5) Операциялық уақыт – Банктің уәкілетті органы белгілейтін сағат 09:00-ден 17:00-ге дейінгі уақыт кезеңі, оның ішінде Банк нұсқауларды, нұсқаулардың орындалуын тоқтата тұру не мұндай нұсқауларды кері қайтарып алу туралы өкімдерді, сондай-ақ Банктің өзге операциялары бойынша нұсқаулықтарды және/немесе құжаттарды қабылдауды жүзеге асырады.
6) Операциялық күн – Банктің уәкілетті органы белгілейтін сағат 09:00-ден 18:00-ге дейінгі уақыт кезеңі (оны Банк мезгіл-мезгіл біржақты тәртіппен өзгерте алады), оның ішінде Банк нұсқауларды, нұсқаулардың орындалуын тоқтата тұру не мұндай нұсқауларды кері қайтарып алу туралы өкімдерді, сондай-ақ Банктің өзге операцияларын қабылдауды (Опеарциялық уақыт шегінде) және өңдеуді жүзеге асырады. Банк Клиентті Операциялық күннің өзгергені туралы хабарлауға құқылы, бірақ міндетті емес.
7)  Құпиясөз - электрондық банктік қызметтерді алу үшін банк жүйесіне кіру құқығын растау үшін жасалатын цифрлық, әріптік және өзге де таңбалар жиынтығы;
8) Қауіпсіздік рәсімі – электрондық банктік қызметтер алуға құқықтарын белгілеу және берілетін және алынатын электрондық құжаттардың мазмұнындағы қателерді және (немесе) өзгерістерді анықтау мақсатында электрондық құжаттарды жасау, беру және алу кезінде Клиентті сәйкестендіруге арналған ұйымдастырушылық шаралар мен ақпаратты қорғаудың бағдарламалық-техникалық құралдарының кешені;
9) Токен - қауіпсіздік кодын жасау үшін жеке тұлғаларға Интернет-банкинг қызметіне қосылған кезде берілетін интернет-қауіпсіздік құрылғысы;
10) Пайдаланушының бірегей сәйкестендіргіші (логин) – электрондық банктік қызметтерге қол жеткізу ұсынылатын банк жүйесіне кіру үшін банк клиентке беретін цифрлық, әріптік немесе өзге де таңбалары бар код;
11) Электрондық құжат - ақпарат электрондық-цифрлық нысанда ұсынылған және сәйкестендіру құралдарымен куәландырылған, жөнелтуші жасаған және Қағидаларда көзделген тәртіппен жасалғаннан кейін оған енгізілген бұрмалаулар және (немесе) өзгерістер қамтылмаған құжат;
12) Электрондық банктік қызметтер - банктік шотты пайдалана отырып, шетел валютасымен төлемдер және (немесе) ақша аударымдарын, айырбастау операцияларын жүргізуге және ақпараттық банктік қызметтерге жатпайтын банк операцияларының өзге де түрлерін жүзеге асыруға байланысты электрондық төлем қызметтері.
13)EBIMS - E - banking - internal Management System (интернет - банкингті басқарудың ішкі жүйесі) - Интернет-Банкинг жүйесіндегі клиенттің параметрлерін тіркеуге, өзгертуге, токенді тіркеуге және бұғаттан алып тастауға, қате кодтарын көруге арналған FOVA БИС-пен біріктірілген бағдарламалық-аппараттық кешен.
7. Осы Қағидаларда пайдаланылатын өзге де терминдер мен анықтамалардың Қазақстан Республикасының заңнамасында және (немесе) Банктің өзге де ішкі нормативтік құжатында берілген мәні болады.

2. Электрондық банктік қызметтер ұсыну

8. Банк Клиенттерге қолма-қол ақшасыз төлемдер жүргізу және Интернет-банкинг жүйесінің көмегімен қашықтан қол жеткізу және шынайы уақыт режимінде өздерінің банк шоттарын басқару мүмкіндігімен қашықтықтан банктік қызмет көрсету қызметтерін ұсынады.
9. Электрондық банктік қызметтерді алу үшін Клиенттің Банкте ашық ағымдағы тексеру шоты, мынадай параметрлерге сәйкес келетін бағдарламалық жасақтамасы және техникалық жабдығы болуы тиіс:
1) Windows немесе macOS тобының операциялық жүйесі;
2) интернет;
3) Internet Explorer 6.0-11.0, Chrome 20.0-52.0, Firefox 10.0-45.0, Safari 5.1-9.12 интернет-браузері. 
10. Интернет-банкингке қосылу үшін жеке тұлға-Клиент Банкке жүгінуі және жеке тұлғаның банк шотын ашуға Өтініш-Сауалнамасында (бұдан әрі - Өтініш) «Интернет-банкингті ашу» бөлімінде белгі қою қажет. Бұл белгі Клиенттің қосылу шарты болып табылатын және Банктің www.icbcalmaty.kz.  корпоративтік сайтында орналастырылған «Интернет-банкинг» жүйесінде банктік қызмет көрсету шартына қосылуға келісімін білдіреді. Өтініште көрсетілген ақпарат Банкке өтінішпен жүгінген күні жарамды болуы тиіс. Заңды тұлға-клиенттер Интернет-банкингке қосылу үшін шот ашқаннан кейін: Клиентті Интернет-банкинг жүйесіне қосуға өтінішті (бұдан әрі - қосымша) толтырады, сондай-ақ Банк бекіткен үлгілік нысан бойынша Интерне-банкинг жүйесінде қашықтықтан банктік қызмет көрсету шартына (бұдан әрі-шарт) қол қояды.]
11. Интернет-банкинг жүйесіне кіру үшін жеке тұлға-Клиент FOVA банктік ақпараттық жүйесіне Құпиясөз енгізуі қажет. Интернет-банкинг жүйесінде авторландыру кезінде осы құпиясөз осы Қағидаларға 3-тарауға сәйкес жаңасына ауыстырылуға тиіс. Клиентті Интернет-банкинг жүйесінде тіркеу кезінде Клиентке өтініш негізінде токен беріледі.
Заңды тұлға-клиенттер үшін құпиясөзді Банктің жауапты менеджері EBIMS жүйесінде белгілейді және әрбір пайдаланушыға жеке токен бекітіледі, Клиент Интернет-банкинг жүйесінде тіркелгеннен кейін құпиясөз бен токені бар конверт Қабылдау-тапсыру актісі негізінде Клиентке беріледі. Клиент өз кезегінде Интернет-банкинг жүйесінде авторландыру кезінде ескі құпиясөзді жаңасына ауыстырады.
12. Банктің Интернет-банкинг жүйесі бойынша қашықтан банктік қызмет көрсету қызметтерін ұсыну туралы шешім қабылдауы мерзімі Банк жеке тұлғалардан өтініш алған күннен бастап, заңды тұлғалар үшін - Қосымшаға және Шартқа қол қойылған күннен бастап 3 (үш) жұмыс күнінен аспайды.
13. Интернет-банкингте операциялар жүргізу үшін Банк қызметкерлері Клиентке электрондық банктік қызметтер көрсету үшін бекітілген мөлшерлемелер, комиссиялар және тарифтер бойынша консультация береді және Клиентке Логин, Токен нөмірі және Токенді белсендіру кодын қамтитын негізгі ақпараты бар Токен мен конверт береді. Заңды тұлға-клиент қол қойған Қабылдау-тапсыру актісі негізгі ақпараты бар токен мен конвертті алғанының растамасы болып табылады.
Қызмет көрсетудің өзге талаптары мен көрсетілетін қызметтер тізбесі Интернет-банкинг жүйесінде тіркелу барысында Клиенттердің назарына жеткізіледі. Клиенттің осы қызметтерді ұсыну талаптарымен келісуі Клиентті тіркеу болып саналады. Осыдан кейін Клиент операцияларды жасауға қол жеткізе алады.
14. Клиент Токенді оның қолданыс мерзімі ішінде пайдалануға міндетті. Егер қолданыс мерзімі аяқталса, Токен бүлінген, жоғалған, бұғатталған және т.б. болса, Клиент Банк тарифтеріне сәйкес жаңа Токен алуға өтінішпен Банкке уақтылы жүгінуі тиіс. Жаңа токенді алу үшін Клиент Банк нысаны бойынша өтінішті толтырады.
15. Интернет-банкингті пайдалану жөніндегі нұсқаулық (жеке және заңды тұлғалар үшін) және Токенді пайдалану жөніндегі нұсқаулық Банктің www.icbcalmaty.kz корпоративтік сайтының – Өнімдер мен көрсетілетін қызметтер - интернет-банкинг - Интернет-банкинг сервисін пайдалану жөніндегі нұсқаулық (жеке тұлғалар мен заңды тұлғалар үшін) бөлімінде орналасқан.
16. Электрондық банктік қызметтер интернет арқылы https://www.icbcalmaty.kz мекенжайнда қорғалған байланыс арналары бойынша қашықтан қол жеткізу жүйелері арқылы ұсынылады: 
17. Интернет-банкинг жүйесінің көмегімен Банк Клиенттері:
1) ұлттық валютада аударымдарды жүзеге асыруы;
2) шетел валютасында аударымдарды жүзеге асыруы;
3) төлемдердің мәртебесі туралы ақпаратты қарауы;
4) Банкке берілген төлем құжаттарының архивін қарауға, банктік үзінді көшірмелерді алуы;
5) онлайн режимінде шоттардың ағымдағы жай-күйін қадағалауы;
6) айырбастауды жүргізуі мүмкін.
18. Электрондық банктік қызметтерді ұсыну Клиентті Интернет-банкингте сәтті сәйкестендірген және Электрондық құжатты аутентификаттаған жағдайда жүзеге асырылады.
19. Интернет-банкингте Клиентті сәйкестендіру және Электрондық банктік қызметтерді жүргізу кезінде Электрондық құжатты аутентификаттау Токенмен жасалған Логин, Құпиясөз және Қауіпсіздік коды арқылы жүзеге асырылады.
20. Айырбастау жөніндегі қызметтен басқа (көрсетілетін қызметтер тек операциялық уақытта ғана қолжетімді), Электрондық банктік қызметтер Клиенттің Электрондық құжаттарын Банкке Интернет-банкинг жүйесінде айқындалған нысан бойынша жеке тұлғалар-клиенттер үшін Операциялық уақытта және заңды тұлғалар-клиенттер үшін тәулік бойы жұмыс, демалыс және мереке күндері жіберу арқылы ұсынылады. Егер Қазақстан Республикасының заңнамасында өзге мерзімдер белгіленбесе, Банк Операциялық уақыт ішінде Клиенттің нұсқаулықтарын / құжаттарын қабылдауды жүзеге асырады. Операциялық күн ішінде Банк нұсқаулықтарды өңдейді. Белгіленген Операциялық уақыттан кейін Банкке келіп түскен нұсқаулықтар/құжаттар Банк келесі Операциялық күні алған болып есептеледі және Банк келесі Операциялық күні өңдейді.
21. Банк Интернет-банкинг арқылы алған барлық Электрондық құжаттарды Клиент тиісінше авторландырылған деп есептеуге құқылы.
22. Клиент Интернет-банкингтегі пайдаланушылардың өкілеттіктерін дербес бақылайды және бұл үшін толық жауапты болады.
23. Клиент жеке тұлғалар үшін Интернет-банкинг жүйесін пайдалану жөніндегі нұсқаулықта қамтылған талаптарды ескере отырып, Қазақстан Республикасының қолданыстағы заңнамасына сәйкес Электрондық құжаттарды толтыруға міндетті, бұл ретте Электрондық құжаттарды дұрыс ресімдемегені үшін келтірілген ықтимал залалды қоса алғанда, барлық жауапкершілік Клиентке жүктеледі.
24. Банктің Электрондық құжаттарды акцептеуін, акцептен бас тартуын Банк Қазақстан Республикасының қолданыстағы заңнамасына, осы Қағидаларға, «Интернет-банкинг» жүйесіндегі банктік қызмет көрсету шартына және Банк пен Клиент арасындағы қатынастарды реттейтін өзге де құжаттарға сәйкес жүргізеді.
25. Тіркеу кезінде берілген Клиент туралы ақпарат өзгерген немесе Интернет-банкинг қызметінен бас тартқан кезде Клиент Банк нысаны бойынша тиісті өтінішті толтыра отырып, банкке жүгінуі тиіс.
26. Банк Интернет-банкингте операцияларды жүргізу функциялары мен қағидаларын жаңартуды жүргізгеннен кейін бұл туралы Клиенттерге Банктің ресми корпоративтік сайтында ақпаратты орналастыру және/немесе Интернет-банкингті пайдалану жөніндегі нұсқаулыққа (жеке және заңды тұлғалар үшін) өзгерістер енгізу арқылы хабарлайды.

3. Қауіпсіздік рәсімдері

28. Қауіпсіздік рәсімі мыналарға:
1) Клиентті және оның тиісті Электрондық банктік қызметтерін алу құқығын дәйекті сәйкестендіруге;
2) Электрондық құжаттардың мазмұнында бұрмаланулардың және (немесе) өзгерістердің болуын анықтау, олардың негізінде Клиентке Электрондық банктік қызметтер көрсетіледі;
3) банктік құпияны құрайтын ақпаратқа санкцияланбаған қол жеткізуден және осы ақпараттың тұтастығынан қорғауға мүмкіндік береді.
29. Клиент Банктің ішкі құжаттарында және «Интернет-банкинг» сервисін пайдалана отырып, Банктік қызмет көрсету шартында белгіленген қауіпсіздік рәсімдерін орындаған жағдайда, Электрондық банктік қызметтер көрсету санкцияланған болып табылады.
30. Банк Клиентке Электрондық банктік қызметтер ұсынылған хабарламаларды жіберу және (немесе) алу туралы растаманың сақталуын қамтамасыз етеді.
31. Банк Клиенттің Интернет-банкинг жүйесінде жүргізілген операциялардың мәртебесін өз бетінше тексеру жолымен не Клиенттің Банкке жүгінуі және Банктің оған көрсетілген растаманы 3 (үш) жұмыс күнінен кешіктірмей беруі жолымен Клиентке «Интернет-банкинг» жүйесінде Банктік қызмет көрсету шартында көзделген тәртіппен және мерзімдерде Электрондық банктік қызметтердің ұсынылғанын (алғанын) растайтын Электрондық құжаттарды жіберу және (немесе) алу туралы растаманы ұсынады.
32. Ақпаратты қорғау Клиент пен Банктің серверлерінде, интернет желісінде, сондай-ақ Клиенттің дербес компьютерлерінде орындалады.
33. Банкте вирустардан, зақымданудан, бұрмаланудан және (немесе) ақпаратты жоюдан қорғауды қамтитын ақпаратты қорғаудың көп деңгейлі жүйесі қолданылады.
34. Электрондық құжаттарды қорғау мақсатында интернет арна арқылы ақпарат беру кезінде берілетін ақпарат Интернет-банкинг жүйесіне алғаш кірген кезде Клиенттің дербес компьютеріне автоматты түрде орнатылатын бағдарламалық құралдармен қорғалады және шифрланады.
35. Клиент Интернет-банкинг жүйесіне кіруді жүзеге асыру кезінде оны сәйкестендіру мақсатында Токенмен жасалған Логинді, Құпиясөзді және Қауіпсіздік кодын пайдалану көзделген.
36. Интернет-банкингке бірінші рет кіру кезінде заңды тұлға-клиент Банк берген Логин мен Құпиясөзді пайдаланады.
37. Бірінші рет кіру жүзеге асырылғаннан кейін заңды тұлға-клиент Құпиясөзді өз Құпиясөзіне ауыстыруға міндетті.
38. Интернет-банкинг жүйесіне үшінші адамдардың кіруінен қорғау мақсатында Құпиясөздің ұзындығы кемінде 8 (сегіз) латын таңбасын құрауы және әріптік және цифрлық мәндері болуы тиіс. Клиент Құпиясөз ретінде туған күнін, карта нөмірін немесе токеннің сериялық нөмірін пайдаланбауы тиіс. 
39. Токенді пайдалана отырып Электрондық құжатты аутентификаттағаннан кейін Клиентті аутентификаттауды өз бетінше жою жағдайынан басқа, Электрондық құжатты редакциялау мүмкін емес. Электрондық құжаттағы ақпараттың дәйектілігі үшін жауапкершілік Клиентке жүктеледі.
40. Клиент үшінші адамдарға өзінің Логиніне, Құпиясөзге және Токен жасайтын Қауіпсіздік кодына, сондай-ақ конфиденциалды ақпаратты сақтау орнына қатысты конфиденциалды ақпаратты хабарлауға тиіс емес. Конфиденциалды ақпаратты тарату үшін жауапкершілік Клиентке жүктеледі.
41. Интернет-банкингке кірген кезде бірнеше рет қате құпиясөз енгізген жағдайда (үш реттен артық) Интернет-банкинг жүйесіне кіру автоматты түрде бұғатталады. Бұғаттан алып тастау үшін Клиент Банкке жүгініп, Банк белгілеген нысан бойынша тиісті өтінішті толтыруы қажет.
42. Электрондық құжаттармен операциялар жүргізу кезінде токенді пайдалану кезінде қауіпсіздік коды бірнеше рет дұрыс енгізілмеген жағдайда, Интернет-банкингке (алты реттен артық) Токен автоматты түрде бұғатталады. Токенді бұғаттау алып тастау 24 сағаттан кейін автоматты режимде жүргізіледі. Қол режимінде Токенді бұғаттау алып тастау қажет болған жағдайда Клиент Банкке жүгінуі және Банк белгілеген нысан бойынша тиісті өтінішті толтыруы қажет.
43. Интернет-банкингте қауіпсіздікті қамтамасыз ету мақсатында Клиент тарапынан ұзақ (бес минуттан астам) іс-қимыл болмаған жағдайда ағымдағы сессияны ажырату көзделген. Интернет-банкинг жүйесіне қайта кіру үшін Клиент Интернет-банкингке кіру рәсімінен қайта өтуі қажет.
44. Операцияларды жүргізу және Электрондық құжаттарды Интернет-банкинг арқылы жіберу кезінде қауіпсіздікті қамтамасыз ету мақсатында Клиент өзінің жұмыс орнынан кетпеуге тиіс.
45. Клиент Интернет-банкинг жүйесінің, Токеннің, Құпиясөздер мен кодтардың, Клиенттің ақпараттық жүйелерінде сақталатын ақпараттың қауіпсіз қол жетімділігі мен пайдаланылуын қамтамасыз етуге орнату, қолдау және бақылау үшін толық жауап береді.


4. Санкцияланбаған кіруге қарсы шаралар

46. Банк құпиясын құрайтын ақпаратқа санкцияланбаған қол жеткізу, оның санкцияланбаған өзгеруі, санкцияланбаған төлемді және (немесе) ақша аударымын жүзеге асыру және өзге де санкцияланбаған іс-әрекеттер анықталған кезде, Банк бұл туралы осындай іс-әрекеттерге жол берілген Клиентке олар анықталғаннан кейінгі келесі жұмыс күнінен кешіктірмей хабарлайды.
47. Қағидаларға 46-тармағында көрсетілген санкцияланбаған іс-әрекеттер туындаған жағдайда, Банк олардың салдарын жою және болашақта олардың жіберілуіне жол бермеу үшін барлық ықтимал шараларды тез арада қабылдайды.
48. Клиент Интернет-банкингке санкцияланбаған кіру және (немесе) санкцияланбаған кіру әрекеті немесе өзіне белгілі болған санкцияланбаған операция туралы Банкті тез арада хабардар етуге міндетті.

5. Электрондық банктік қызметтерді ұсынуды тоқтата тұру және тоқтату

49. Банк Клиентке Электрондық банктік қызметтерді ұсынуды мынадай жағдайларда:
1) Клиенттің «Интернет-банкинг» жүйесін пайдалана отырып, Банктік қызмет көрсету шартында көзделген Электрондық банктік қызметтерді алу тәртібі мен талаптарын бұзғанда;
2) Электрондық банктік қызметтерді көрсетуді қамтамасыз ететін техникалық құралдардың ақаулары болғанда;
3) банктер және банк қызметі туралы, төлемдер және төлем жүйелері туралы, КЖ/ТҚҚ туралы заңдарда, 1994 жылғы 27 желтоқсандағы Қазақстан Республикасының Азаматтық кодексінде (ерекше бөлігі) және «Интернет-банкинг» жүйесін пайдалана отырып Банктік қызмет көрсету шартында көзделген өзге де негіздер бойынша тоқтата тұрады немесе тоқтатады.
50. Қағидаларға 49-тармақта көзделген негіздер бойынша Электрондық банктік қызметтерді ұсынуды тоқтата тұрған немесе тоқтатқан жағдайда, Қағидаларға 49-тармақтың 3) тармақшасында көзделген электрондық төлем қызметтерін ұсынуды тоқтата тұрған немесе тоқтатқан жағдайларды қоспағанда, Банк Клиентті «Интернет-банкинг» жүйесін пайдалана отырып, Банктік қызмет көрсету шартында белгіленген тәртіппен және мерзімдерде хабардар етеді.
51. Клиенттің Электрондық банктік қызметтерді алу құқығын тоқтата тұруға әкеп соққан себептер жойылған кезде, Қағидаларға 49-тармақтың 3) тармақшасында көзделген Электрондық банктік қызметтерді ұсынуды тоқтата тұру немесе тоқтату жағдайларын қоспағанда, Банк Клиентке Электрондық банктік қызметтерді көрсетуді кейіннен жазбаша не Электрондық нысанда хабардар ете отырып, қайта бастайды.

6. Электрондық банктік қызметтерді ұсыну кезінде электрондық құжаттарды сақтау

52. Электрондық құжаттар олардың тұтастығын және өзгермейтінін сақтай отырып қалыптастырылған, жіберілген немесе алынған форматта сақталады және сақтау мақсатында Электрондық құжаттың мазмұнын қағаз тасымалдағышта басып шығаруды немесе өзге де көрсетуді талап етпейді.
53. Электрондық құжаттарды сақтау тәртібі мен мерзімдері Банктің төлемдер және төлем жүйелері туралы заңға және КЖ/ТҚҚ туралы заңға сәйкес әзірленген ішкі құжаттарда айқындалады.

7. Қорытынды ереже

54. Клиент Интернет-банкинг жүйесінде Электрондық банктік қызметтерді ұсынуға байланысты мәселелер бойынша Банкке мынадай: +7 727 2377080 телефон бойынша жұмыс күндері Алматы қаласы уақытымен сағат 09:00-ден 18:00-ге дейін жүгіне аласыз не Банкке жұмыс күндері Алматы қаласы уақытымен сағат 09.30-дан 16.30-ға дейін мынадай: «Алматы қ. Қытай Сауда-өнеркәсіптік Банкі» АҚ, Қазақстан Республикасы, 050046, Алматы қ., Абай даңғылы/қиылысы, Тұрғұт Өзал көш. қиылысы, №150/230, 845, 846-үй-жай, 7-блок мекенжайы бойынша келуіңізге болады.
55. Осы Қағидалар Банк Басқармасы бекіткен күннен бастап күшіне енеді.
56. Осы Қағидаларға өзгерістер және (немесе) толықтырулар енгізу немесе олардың қолданысын жою (олардың күшін жою) Банктің ішкі нормативтік құжаттарына сәйкес жүзеге асырылады.
57. Осы Қағидалар Қазақстан Республикасы заңнамасының талаптарына қайшы келген жағдайда, сондай-ақ осы Қағидаларда реттелмеген бөлігінде Банк Қазақстан Республикасының қолданыстағы заңнамасын басшылыққа алады.

